
TART INKJESTA (2.) 
Mitt sena ilu 

ROBERT ALOISIO/robertalolsio@gmail.com 

Fl-"gog Il-V1garJu tal-Isqof Pletru Pace ordna 1Il Dun Gorg Jagfllaq l-oqsma tal-Muiew II klen laflaq fetafl 

ak Ii fl-2007, Papa 
Benedittu XVI iddik­
jarah bhala l-ewwel 

gaddis kanonizzat Malti, 
mitt sena ilu bhal dan iz­
zmien kien ghaddej mill­
prova tan-nar ta' hajtu meta 
l-Knisja Maltija ta' dak iz­
zmien, immexxija mill-Isqo£ 
Mawru Caruana, £ethet ink­
jesta fuq is-Soejeta Ii hukien 
waqqa£ disa' snin qabel 
minghajr l-approvazzjoni 
u£fiejaIi tieghu. 

Dun Gorg Preca kien in­
tlaqat mill-injoranza tal­
Maltin ta' zmienu u ried 
jaghmel xi haga. Ma kienx 
it-tip ta' bniedem Ii jibqa' . 
b'idejh £uq zaqqu. 

IS-SITWAZZJONI 

F'Malta tal-bidu tas-Seklu 
Ghoxrin, ma kienet tezisti 1-
ebda struzzjoni kateketika 
organizzata tajjeb biex tegh­
leb l-injoranza reIigjuza 
grassa li kien hawn. Kollox 
kien thalIa f'idejn l-is£<?rzi 
individwali ta' qassisin, Ii 
proprju mitt sena ilu, fl-
19l6/l-Isqo£ Dom Mawru 
Caifi~a heggighom jib dew 
izuru l-iskejjel kull xahar. 
TlEtl;i!l sena qabel, Dr Kee­
nan tal-KUJl1missjoni Rjali 
I~gIiza,f.l:t~tapport tieghu 
ki6:.J"·· taghgeb bl-istat dizas-

truz tal-edukazzjoni relig­
juza f'Malta. 

II-Knisja nnifisha, ghal­
kemm kienet tipprovdi ha£­
na mill-aqwa skejjel privati 
fil-pajjiz, ma nistghux nghi­
du Ii kiehet qed tahdem ghal 
edukazzjoni religjuza orga­
nizzata ghall-poplu komu­
ni. Dun Gorg kien tassew 
hanin fi kliemu mal-awtori­
tajiet ta.l-Knisja, meta qal 
biss Ii "t-taghlim fil-parroed 
ma kienx organizzat wisq" 
ghax fil-£att f'hafna parroeei 
ma kien organizzat xejn. 

Fil-bidu tas-seklu ghoxrin, 
it-taghlim kien ghadu jitqies 
minn xi whud bhala periklu 
ghar-ruh, tant Ii kien ghidut 
komuni Ii t-taghlim jibagh­
tek l-infern! Kienu jattrib­
wixxu lil Mons. Ignazio 
Panzavecchia Hrazi" ahjar 
tibghat lit-tifel jigbor iz­
zibel milli tibaghtu l-iskola." 
Tmenin fil-mija tal-irgiel u 
85% tan-nisa Maltin kienu 
illitterati. Kien hemm min 
qalIi kien kontra l-edukazz­
joni obbIigatorja "ghax il­
Knisja ma tridhiex": Mhux 
Malta 'biss kien hawn dawn 
l-ideat. Fil':Parlament Ingliz 
kien hemm min qal li "1-
edukazzjoni tal-haddiema u 
l-fqar tkun fil-fatt ta' pregu­
dizzju ghall-morali u l-kun­
tentizza taghhom." 

DUN GORG PRECA 

Dun Gorg, imwieled il­
Belt, imma li fi tfulitu famil­
tu marret tghix il-Mamrun, 
dak iz-zmien kien saeerdot 
ta' 36 sena. Ghall-habta tal-
1906, Preca indiehes ma' 
grupp ta' zghazagh Mamru­
nizi Ii kienu jiltaqghu f' ghal­
qa quddiem il-Knisja ta' San 
Gejtanu. l1siebhom kien fil­
ballun u ghalhekk kienu 
jsejhu lil xulxin "il-hbieb tal­
futbol". Beda billi talabhom 
sigarett u mbaghad hu, li 
kien gej minn familja "tal­
puliti", pogga bilqieghda 
hdejhom fuq gebla, u qabad 
ikellimhom fuq GestI. 

Fost dawn iz-zghazagh 
ta' "l-ghalqa ta' Luetu" kien 
hemm eertu Ewgenju Borg, 
apprentista t-Tarzna, Ii kien 
iI-leader fost shabu. Preca tah 
attenzjoni spegali u kien 
jiehdu ghaIih wahdu biex 
jghallmu u jfissirlu 1-Van­
gelu. Borg, maghruf bhala 
Gege, kellu jsir l-ewwel Su­
perjur Generali tas-Sogeta Ii 
Preca waqqaf inqas minn 
sena wara. 

Ftit qabel ma kien ordnat 
saeerdot Preca kien qieghed 
imut bit-tuberkolozi, u t­
tabib Meli li kien jikkurah 
kien qata' qalbu minnu. 

Izda fit-22 ta' Dieembru, 
1906, huwa kien ordnat sa­
eerdot mill-Isqof Pietru 
Pace. 

IL-BIDU TAS-SOCJETA 
TAL-MUSEUM 

Ghall-habta tas-sena 1905, 
Preca kiteb abbozz ta' regoli 
bil-Latin, Regula Eptangelo­
rum, biex jibghatha lill-Papa 
Piju X ghall-approvazzjoni. 
Kellu l-hsieb li fil-parroed 
kollha jkun hemm djar b'se­
bat irgiel ordnati djakni, 
meghjunin minn 12-illajk, Ii 
xogholhom kellu jkun Ii 
jghallmu lit-tfal u lill-kbar. 
Izda kellu jkun mod iehor. 

Ghall-habta tal-ahhar ta' 
Jannar 1907 Dun Gorg sejjah 
mill-gdid lill-grupp taz­
zghazagh "tal-ghalqa ta' 
Luetu" u nhar it-2 ta' Frar 
iltaqghu fil-Knisja Ta' Nuz­
zo, il-Mamrun, ghal-lezzjoni 
tieghu. Nhar is-7 ta' Marzu 
ltaqghu ghall-ewwel darba 
f' post ekejken u fqir li kienu 
krew f'numru 6, Triq Fra 
Diegu, il-Mamrun. 

Hekk twaqqfet is-Societas 
Doctrinae Christianae - is­
Sogeta tad-Duttrina Nisra­
nija - grupp ta' zghaZagh 
lajd fformati fil-prindpji tar­
religjon.Kattolika, mibghuta 
biex jghallmu lill-poplu. 

Kien zaghzugh stess, wie­
hed mill-ewlenin sogi, Sal­
vu Muscat Ii ssuggerixxa 1-
isem Muzew ghal din 1-
ghaqda gdida ghax "f'mu­
zew jintrefghu l-izjed affari­
jiet prezzjuzi" u x'hemm ik­
tar prezzjuz mit-taghlim 
tajjeb Ii jaghti I-pad tal-qalb? 
Biz-zmien dan l-isem qabad 
u baqa'. Dun Gorg, dilettant 
tal-Latin, fassal akronimu 
mill-kelma M.U.S.E.U.M.: 
"Magister utinam sequahtr 
Evangelium universus mun­
dus"! 

Izda uhud miz-zghazagh 
malajr thajru jghaddu l-is­
tess taghlim li reevew min­
ghand Dun Gorg lil had­
diehor. Sa mill-bidu, flim­
kien ma' Dun Gorg, bdew 
jifthu l-"muzewijiet", djar 
tat-taghlim ghaMfal u z­
zghazagh, u jghallmuhom 

. bl-istess metodi li tghallmu 
huma. Ghall-habta ta' Jan­
nar 1908, Ewgenju Borg, 
wara x-xoghol tat-Tarzna, 
beda jlaqqa' l-ewwel grupp 
barra l-Mamrun, jigifieri 
f'Bormla. 

OPPOZIZZJONI 

Fil-bidu, mhux kulhadd 
fehem x'ried jaghmel Dun 
Gorg u kien hemm min 
fehmu hazin. II-Bibbja u t­
teologija f'idejn lajd had­
diema kienet hag a gdida 
f'Malta Kattolika u kienet 
wisq aktar gdida Ii dawn il­
lajd johorgu fit-toroq u 1-
pjazzez ixandru l-Vangelu 
lil kulhadd. Izda l-kelma Ii 
kienet gejja minn lajd ghal 
lajd ohrajn bdiet tintlaqa' 
tajjeb mill-poplu. 

Fl-istess zmien kienu 
bdew jinxterdu eerti ideat 
rivoluzzjonarji, fosthom 
dawk ta' Manwel Dimech; u 
l-Knisja kienet b'seba' ghaj­
nejn fuq kull attivita jew or­
ganizzazzjoni gdida, bez­
ghana minn xi taghlim gdid 
Ii seta' jtebba' t-tradizzjoni 
Nisranija tal-gzira. Kien 
hemm ukoll min ra xamma 
Protestanta f'dak li kien qed 
jaghmel Dun Gorg. 

Ghalhekk, meta l-kelma 
waslet f'widnejn l-Isqof, Ii 
grupp ta' zgbazagh kien 
qed jiltaqa' regolarment biex 
jitkellem fuq AlIa, il-biza' 
ma setax jonqos. Fl-1909, il­
Vigarju tal-Isqof Pietru Pace 
ordna lil Dun Gorg jaghlaq 
l-oqsma tal-Muzew li kien 
lahaq fetah. Dun Gorg obda 
u beda jaghlaq. Izda xi kap­
pillani nsistew biex din 1-
ordni ' tal-Vigarju Generali 
tigi revokata. U Dun Gorg 
rega' fetah bil-kwiet. 

Bejn 1-1914 u 1-1915 bde'Y 
jidhru fil-gurnali artikli kon­
tra I-MUSEUM mimlijin dis­
prezz u ngurji. Dun Gorg 
impona fuq il-membri tie­
ghu il-"vot tal-manswetud­
ni" li bih intrabtu li jahfru 
miH-qalb IiI min ikasbarhom 
u kien jinsisti maghhom 

biex "mobbu d-disprezzi" u 
ma jhallux li dawn itellful­
hom il-pad ta' qalbhom. 

MAWRU CARUANA 

Fit-3 ta' Marzu, 1916, 1-
Isqof Dom Mauro Caruana 
hareg digriet biex is sir ink­
jesta fuq is-Sogeta tal-Muse­
um. Izda min kien l-Isqof 
Caruana? 

Aloysius Charles Caruana 
twieled il-Furjana fl-1867. 
Ommu mietet meta kien 
ghadu tarbija ta' sena. Stud­
ja fis-Seminarju ta' Ghaw­
dex, dak iz-zmien taht il­
Gizwiti, u wara fil-kullegg 
taghhom ta' San Injazju 
f'San Giljan. 

Kompla jistudja fl-Abba­
zija Benedittina ta' Fort Au­
gustus fl-Iskozja, uta' 17-il 
sena nghaqad maghhom. 
Ma l-isem ta' Maurus, ghal 
San Mawru, patri Benedittin 
minn Messina. Fl-1891, kien 
ordnat saeerdot minn Mons. 
Hugh MacDonald, Isqof ta' 
Aberdeen. Mill-ewwel 
baghtuh Ruma biex jistudja 
l-Ligi Kanonika fil-Kullegg 
ta' San Anselmo all' Aventi­
no. 

Lura l-Iskozja, Dom Mau­
ro ghallem il-filosofija, it­
teologija u l-letteratura Lati­
na fl-Abbazija ta' Fort Au­
gustus. Inhatar rettur tal­
kjerid, u segretarju tal­
kapitlu tal-monasteru. 
Tghallem ukoll il-Gaelic, 1-
Iskocdz. Ghamel sitt snin 
kappillan f'Fort Augustus u 
kienu jitolbuh jipprietka 
f'diversi nhawi fl-Iskozja. 

Kien imfittex l-iktar biex 
jipprietka bit-Taljan fost 1-
immigranti Taljani li kien 
hemm fi Glasgow u Edin­
burgli. Fl-1908, huwa pprie­
tka l-Ezerdzzji tar-Randan 
fil-Katidral ta' Westminster. 

Fl-1905, Caruana nhatar 
Segretarju tal-Ardsqof Am­
brog Agius, Benedittin bha­
lu Ii kien inhatar Delegat 
Appostoliku fil-Filippini. Iz­
da ma tantx dam fil-Lvant 
Imbieghed ghax Agius miet 
hesrem sena u nofs wara. 

Mawru rega' lura f'Fort 
Augustus, fejn minhabba 1-
hiliet tieghu fil-muzika, in­
hatar biex imexxi l-kor fl-
1912. 

DOM MAWRU CARUANA, 
ISQOF TA' MALTA 

Fl-1914, Dom Mauro in­
karigawh iwaqqa£ monas­
teru Benedittin fil-Brazil. 
Fil-fatt kien waqt waq£a qa­
sira f'Malta biex izur lil qra­
batu, li Caruana rdeva tele­
gramma minn Ruma, fejn 
qalulu: "TiCcaqlaqx." Tele­
gramma ohra ordnatlu: 
"lbqa' sejjer Ruma" . Carua­
na baqa' . mistaghgeb ghax 
qatt ma stenna li se jinhatar 
Isqo£ ta' Malta. II-hatra tie­
ghu thabbret uffigalment 
fit-22 ta' Jannar, 1915, festa 

ta' San Publiju. 
Caruana kien ordnat isqo£ 

fil-Bazilika ta' Santa Maria 
in Trastevere, f'Ruma, fl-lO 
ta' Frar. Ikkonsagrah isqof 
il-Kardinal Raphael Merry 
del Val (1865-1930) li kien 
Segretarju tal-Istat fi zmien 
il-pontifikat ta' San Piju X. 
Qabel telaq lejn Malta, Papa 
Benedittu XV irregalalu sal­
ib pettoraIi prezzjuz. 

Caruana kien ilu 30 sena 
maqtugh minn Malta" Kif 
wasal Malta, ried ikun jaf 
sew min kienu s-saeerdoti 
djoeesani tieghu. L-ismijiet 
tal-qassisin, bid-data tat­
twelid taghhom, il-pozizz­
joni u _ l-hidmiet pastorali 
taghhom, tnizzlu £'registru. 

Dwar Dun Gorg, tnizzelli 
kien joqghod il-Mamrun, Ii 
kellu l-fakulta li jqarar 1-
irgiel, u li kien qieghed 
imexxi "i cosi deW musei" 0-
hekk imsejha Muzewijiet). 
Alexander Bonnici, il-bijo­
grafu ta' Dun Gorg Preca, 
jghid Ii "il-mod kifjissemma 
I-Museum dig a juri b'mod 
car li dak l-isem popolari 
tas-Sogeta ma kienx qed 
jinghogob u ma kienx app­
rovat". · 

ID-DIGRIET TAL-INKJESTA 

"Billi Ahna, sa mill-bidu 
tal-Episkopat Taghna, tfajna 
hsibijietna fuq it-taghlim re­
ligjuz taZ-zghazagh, fdati 
fil-kura pastorali taghna, u 
xewqanin Ii nkunu nafu 
b'mod shih id-diversi istitu­
ti li fihom tigi mghallma d­
Duttrina Nisranija lit-tfal ta' 
din id-Djoeesi Mahbuba 
Taghna, kif ukoll l-organiz­
zazzjoni taghhom u I-mod Ii 
bih jigi mghallem il-kate­
kizmu, u b'mod partikolari, 
biex inkunu nafu b'mod 
shih l-istituzzjoni tal-hekk 
imsejha 'Muzewijiet' Ii jin­
sabu £' diversi parroed tal­
gzira, b'dan id -digriet tagh­
na nahtru kummissjoni, 
maghmula minn dawn il­
membri: 

"L-Illustrissimu u Reve­
rendissimu Monsinjur Ka­
nonku Teologu Luigi Attard 
D.O. Protonotarju Apposto­
liku, il-Wisq Reverendu 
Kanonku Carmelo Schem­
bri, u l-Wisq Reverendu Pa­
dre Luigi Briffa S.J., Ii 
minnha nahtru President lir­
Reverendissimu Monsinjur 
Luigi Attard, u.li lilu nafdaw 
l-inkarigu Ii jezamina l-isti­
tuzzjoni, imsemmija qabel, 
tal-'Muzewijiet', l-organiz­
zazzjoni taghhom, il-frott Ii 
johrog mit-taghlim Ii jsir fi­
hom, dak kollu li ghandu 
x'jaqsam maghhom, u 
mbaghad jirre£eri Lilna £uq 
dan. 

"Fl-ahharnett, naghtu lill­
kummissjoni h~kk mahtura 
l-£akultajiet Ii jkun hemm 
bzonn, fosthom dik li jsejhu 
xhieda u jikkonferulhom il­
gurament. 

"Moghti mill-Palazz Ard­
veskovili Taghna ta' Vallet­
ta, il-jum tat-3 ta' Marzu, 
1916. 

Mauro O.s.B. 
Ardsqof - Isqof ta' Malta, 

Saeerdot P. Vella 
Mangion, Kandllier." 

(traduzzjoni tieghi 
mit-Taljan) 

Dan id-digriet inkiteb bit­
Taljan minn idejn l-Isqof Ca­
ruana nnifsu. II-Kanonku 
Carmelo Schembri sar is-Se­
gretarju tal-Kummissjoni. 
Lil Schembri kienu ghab­
bewh b'biCea xoghol iebsa u 
hu mertu tieghu li ghandna 
rapporti tant tajbin. Qabel 
ma bdew isejhu x-xhieda, il­
membri tal-Kummissjoni 
hasbu biex jigbru xi materjal 
biex bih ikunu jafu ahjar 
x'kienet is-Sogeta tal-Muse­
um. Huma gabru r-regola­
menti essenzjali taghha u 
raw min kienu dawk li 
jmexxuha u fuq min kienet 
taqa' r-responsabbilta tat­
taghlim. 

"MINN TANT QILLA, 
INBIDEL F'l'fARUF!" 

Dun Gorg inni£su jirrak­
konta l-ewwellaqgha tieghu 
mal-Isqof Caruana: "L-Isqof 
baghat ghalija, u jien ghidt 
'Mohhu fija, jinsa tant 1-
Isqof! Ghandu tant x'jagh­
mel', u ma mortlux! Imma ta 
kas! Nilmah IiI Monsinjur 
De Piro bil-karozza tieghu u 
qalli, 'Ejja l-Palazz tal-Imdi­
na, ghax l-isqof inkurlat 
wisq ghalik Ii ma obdejtux'. 
Qalli, 'Imxi mieghi, immor­
ru malajr, halli nipprezentak 
jien, ghax inkurlat wisq 
ghalik'." 

"Nidhol u nsibu fis-sala, u 
hares harsa lejja - dik harsa 
ta' hlewwa! (ironiku) - 'Is­
ma', qalli, 'inti l-kap, il-lea­
der ta' din is-Sogeta' . 
Ghidtlu: 'Eeeellenza, jiena 
minix il-kap, lanqas il-leader; 
jiena qaddej tieghek, qassis 
qaddej tieghek fid-djocesi 
tieghek.' Maga tal-ghageb! 
Minn tant qilla, inbidel f'ha­
ruf ghal din il-kelma." 

Din il-grajja, Dun Gorg 
kien irrakkontaha fl-1957, 
meta s-Sogeta ngabret fil­
knisja kbira ta' Rahal Gdid 
biex tieeelebra 1-50 anniver­
sarju mit-twaqqi£ taghha. 
Mons. Mikiel Gonzi, l-Ar­
Cisqo£ ta' dak iz-zmien, lil 
Dun Gorg qallu: "Kemm 
kont makakk Dun Gorg!" 
Imma Dun Gorg pront 
wiegbu, "Kieku kont ma­
kakk ma kontx nghidha 
quddiemek ghax int Isqof 
bhalu". 

Nhar it-Tnejn, 9 ta' Mejju, 
il-Knisja se taghmel iI-Festa 
Liturgika ta' San Gorg Pre­
ca. Bejn il-Mamis u s-Sibt li 
gejjin, se jsir it-Tridu tal-fes­
ta b' quddiesa fis-6.00 p.m. 
fil-Kappella tal-Midalja Mi­
rakoluza, iI-Blata I-Bajda. 

(jissokta) 


